
 
 

 

 1تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ همکارۍ ته رابولي.  په دغه پتهښت تاسو نپه درافغان جرمن آنلاین 

 مخکې په ځیر و لولـئهیله من یو خپله لیکنه له رالیږلو ، دلیکنې د لیکنیزې بڼې پازوالي د لیکوال په غاړه ده : یادونه

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 کرکه یا تفاهم او مینه؟ 
 
 

 .کرکه انسانان د ننه څخه د ریبزو/کویه/ موریانه/ په څیر خوري او له منځه یې وړي
پاملرنه ونه کړي، بیا د دښمن  هوښیار افسر خپله وسله له موریانه څخه ساتي، که په خپل وخت ورته  

 .سره په ډګر کې هرو مرو به یې ماته په برخه وي
 .که انسانان هم ځان له کرکې ونه ساتي د موریانه خوړلې وسلې په څیر به شلخی وي 

که د کرکې ځای درناوی، تفاهم او خیر غوښتنه ونیسي، مانا دا چې د ژوند په هر ډګر کې به د تیرې  
 .يتورې په څیر تیره و 

  .د ښه احساس او مینې پر ځای د کرکې او نفرت لار ګلستان ته نه بلکې خارستان ته ده
ټولنه له ډول ډول کرکترونو جوړه شوې ده، که څوک د دې په فکر وي چې ټول انسانان د ځان په  
څیر کړي، دا له امکان څخه لرې خبره ده، خدای تعالی هم کولای شول چې ټول انسانان یې یو ډول  

 .ق کړي وای، خو دا کار یې ونه کړ خل
که د کرکې او نفرت پر ځای د یوه بل سره د جوړ جاړي او تفاهم لاره ونیول شي، هرومرو پایله به  

 .یې نیکمرغي او سوکالی وي
نورو ته د نه درناوي او کرکې په صورت کې که څوک د هیواد سره د مینې دعوا کوي، مانا دا چې  

 .کیښودل ديپه یخ لیکل او لمر ته 
 .د هیواد سره رښتینې مینه د هیواد د وګړو سره مینې ته وایې 

  .ځکه د یوه هیواد د اساسي عناصرو څخه وګړي تر ټولو مهم عنصر بلل کیږي 
د نظر، عقیدې، ژبې، ټبر، سیمې، نژاد، تور او سپین ډول ډول والی، د نفرت او کرکې په مانا نه  

 .دي
او بل په منلو سره د خپل نظر او عقیدې څخه په ټینګه دفاع وکړي  هر څوک کولای شي چې د یوه  

 .او د هیواد په رغونه او سوکالۍ کې برخه واخلي 
بریا په کرکه او نفرت کې نه بلکې د تیر څخه اعظمي زده کړه، د ښې راتلونکې لپاره هیله مندي او  

 .د نن څخه بشپړه ګټه پورته کولو کې ده
کول، د نامعلومې راتلونکې لپاره په تمه کیدل او نن شل و شوټ کښیناستل    په تیر پسې بار بار ارمان

 .هم له کرکې او نفرت څخه کم نه دي
 .راخئ حرکت وکړو، خوځیدل زده کړو او د بریا لپاره هلې ځلې وکړو 

 :پایله 
 .کرکه نفرت او دښمني زیږوي، د حرکت، خوځښت، هلو څلو او درناوي پایله مینه ده 

 !ش سر لکه کدو او له کرکې څخه ډک زړه ته د هیلو د زندۍ کولو مقام وایي له مینې څخه ت 

